
‘Dan sesungguhnya Kami telah menciptakan manusia, dan Kami
mengetahui apa yang dibisikkan oleh hatinya; dan Kami lebih dekat
kepadanya daripada urat lehernya” [16]. “Ketika dua malaikat yang
mencatat menerima dan mencatat amalannya, satu duduk di
sebelah kanan dan satu lagi di sebelah kiri” [17]. “Tidak ada suatu
perkataan pun yang dilafazkannya melainkan di sisinya ada

malaikat pengawas yang sentiasa bersedia mencatat” [18].




Buat ayahanda dan bonda: Haiji Jalil bin Omar dan Hapisah binti
Ismail.

Buat isteri tercinta: Suraiya binti Haji Osman,

Dan anak-anak: Abdurrahman al-Munib, Maryam al-Safiyyah, Sara
al-Ameena, Ibtisam al-Nafeesa dan Muhammad al-Habib.

Seluruh ahli keluarga

Dan seluruh umat Islam.

Segala puji bagi Allah 4, Tuhan sekalian alam. Selawat dan salam
ke atas junjungan besar Nabi Muhammad %, ahli keluarga Baginda,
para Sahabat serta mereka yang mengikuti jalan Baginda dengan

penuh keimanan dan ihsan hingga Hari Kiamat.
Amma ba‘d:

Dengan limpah rahmat dan izin Allah %, Wisdom Publication
dengan penuh rasa syukur mempersembahkan kepada para
pembaca sebuah karya yang menghimpunkan empat puluh hadis

berkenaan kepentingan memelihara lidah dan kata-kata.

Lidah merupakan antara anggota manusia yang kecil pada
bentuknya, namun amat besar kesannya terhadap kehidupan dunia
dan akhirat. Dengan lidah, seseorang boleh mengucapkan kalimah
tauhid, membaca al-Quran, berzikir, menyampaikan ilmu,
mendamaikan manusia serta menyeru kepada kebaikan. Namun
dengan lidah yang sama juga manusia boleh terjerumus ke dalam
dosa melalui dusta, fitnah, ghibah, namimah, cacian, laknat,
sumpah palsu, tuduhan yang batil dan pelbagai bentuk kezaliman
ternadap kehormatan orang lain. Justeru, memelihara lidah bukan
sekadar persoalan adab, bahkan merupakan sebahagian daripada

tuntutan iman dan jalan keselamatan seorang Muslim.

Buku ini menjadi lebih signifikan dalam suasana semasa apabila

‘kata-kata” tidak lagi terbatas kepada apa yang dituturkan melalui




lidah. Perkataan kini disebarkan melalui penulisan, mesej, komen,
rakaman dan pelbagai medium digital. Sesuatu tulisan atau
kenyataan boleh tersebar kepada ribuan bahkan jutaan manusia
dalam masa yang singkat serta kekal beredar untuk tempoh yang
panjang. Oleh itu, tuntutan memelihara lidah perlu diperluaskan
kepada memelihara setiap bentuk ungkapan dan penulisan yang
lahir daripada seseorang. Buku ini diharapkan dapat menjadi
peringatan yang sentiasa hidup agar pembaca lebih berhati-hati

sebelum berbicara, menulis, berkongsi atau menyebarkan sesuatu.

Wisdom Publication merakamkan penghargaan kepada penulis
atas usaha menghimpunkan hadis-hadis, athar serta nasihat para
ulama berkaitan tema yang sangat penting ini dalam bentuk yang
tersusun dan mudah dirujuk. Semoga buku ini menjadi sebab
kepada pembentukan akhlak yang lebih mulia, tutur kata yang lebih
terpelihara dan masyarakat yang lebih sejahtera. Mudah-mudahan
setiap manfaat yang diperoleh daripada buku ini menjadi amal jariah

yang berterusan kepada semua yang terlibat dalam penerbitannya.

Semoga Allah 4 menerima usaha yang kecil ini dan menjadikannya
bermanfaat di dunia serta menjadi pemberat timbangan kebaikan

pada Hari Akhirat.

Wisdom Publication

Segala puji bagi Allah 4 yang mengurniakan kepada manusia
nikmat iman, akal dan kemampuan untuk berbicara. Selawat dan
salam ke atas junjungan besar Nabi Muhammad %, insan yang
paling sempurna tutur katanya, paling mulia akhlaknya dan paling

benar bicaranya.
Amma ba‘d:

Syukur ke hadrat Allah 4¢ kerana dengan rahmat dan pertolongan-
Nya, buku “40 Hadis Berkenaan Kepentingan Memelihara Lidah
dan Kata-Kata” ini dapat disusun dan disempurnakan sebagai suatu
usaha kecil untuk mengingatkan diri penulis dan para pembaca
tentang amanah besar yang terkandung pada setiap perkataan

yang diucapkan.

Antara anggota manusia yang paling perlu diawasi ialah lidah.
Rasulullah % telah memberikan perhatian yang sangat besar
terhadap penjagaan lidah kerana banyak kebaikan dan keburukan
manusia berpunca daripadanya. Dengan lidah seseorang mampu
memperoleh darjat yang tinggi di sisi Allah melalui zikrullah, bacaan
al-Quran, amar makruf, penyampaian ilmu, nasihat dan kata-kata
yang mendamaikan. Namun pada masa yang sama, lidah juga
boleh menjadi sebab kepada kerosakan iman, kehancuran
hubungan sesama manusia dan kemuflisan seseorang pada Hari

Kiamat apabila ia digunakan untuk berdusta, mengumpat,




memfitnah, mencela, melaknat, mengadu domba dan

mencemarkan kehormatan orang lain.

Atas kesedaran tersebut, buku ini menghimpunkan empat puluh
hadis utama serta beberapa hadis tambahan, athar dan penjelasan
ulama berkaitan penjagaan lidah dan kata-kata. Antara tema yang
dibincangkan ialah keutamaan berkata baik atau diam, hakikat
Muslim yang tidak menyakiti orang lain dengan lidah dan
tangannya, bahaya satu perkataan yang boleh menjerumuskan
seseorang ke dalam neraka, dosa dusta dan fithah, ghibah dan
namimah, bahaya perdebatan yang sia-sia, sumpah palsu,
penjagaan maruah seorang Muslim serta keutamaan
membasahkan lidah dengan zikrullah. Dalam konteks kehidupan
moden, perhatian juga diberikan kepada “lisan yang menulis”,
kerana tulisan, mesej dan kandungan digital boleh kekal dan terus

tersebar sekalipun penulisnya telah meninggal dunia.

Penulis menyedari bahawa karya ini masih mempunyai kekurangan
dan kelemahan. Oleh itu, segala teguran dan pembetulan yang
membina amat dialu-alukan. Semoga buku ini pertama sekali
menjadi peringatan kepada diri penulis sendiri, kemudian
memberikan manfaat kepada para pembaca dalam usaha mendidik
lidah, menjaga hati dan memperbaik akhlak. Mudah-mudahan Allah
4 menjadikan setiap kata-kata yang baik sebagai cahaya dan
pahala, memelihara kita daripada kejahatan lidah dan tulisan, serta
mengurniakan kepada kita husn al-khatimah dengan lidah yang

sentiasa hidup mengingati-Nya.

. o b
8,05 J5 E@U‘

Dr. Abdullaah Jalil

PENULIS

Dr. Abdullaah Jalil merupakan pensyarah kanan di Fakulti Ekonomi
dan Muamalat, Universiti Sains Islam Malaysia (USIM) di Nilai,
Negeri Sembilan. Beliau memperolehi Sarjana Muda Syariah (Figh
and Pengajian Islam) dari Universiti Yarmouk, Jordan dengan Kelas
Pertama (Mumtdz) pada tahun 2001, Sarjana Pentadbiran
Perniagaan (MBA) dengan pengkhususan Perbankan dan
Kewangan Islam dari Universiti Islam Antarabangsa Malaysia pada
tahun 2004 dan dikurniakan Anugerah Pelajar Terbaik Program
serta PhD Kewangan Islam dari INCEIF (The Global University of
Islamic Finance) pada tahun 2019.

Beliau turut memainkan peranan sebagai ahli Jawatankuasa
Syariah di dalam industri perbankan Islam, takaful, retakaful,
koperasi dan wakaf sejak 2012 sehingga ke hari ini. Beliau juga
merupakan ahli Panel Syariah USIM sejak ia ditubuhkan dan
menjadi salah seorang penyelidik fatwa bagi Jabatan Mufti Negeri
Sembilan sejak tahun 2016. Beliau juga merupakan Felo Nadwah
Ahli Sunnah Wal Jama’ah di Jabatan Mufti Negeri Perak Darul
Ridzuan (2023), Ahli Jawatankuasa Perundingan Hukum Syarak
Negeri Pahang (2024) dan Panel Pakar Syariah JAKIM (2026).

Beliau juga terlibat di dalam bidang Deradikalisasi dan PCVE
(Kefahaman Agama) sejak tahun 2008 dan dianugerahkan
anugerah “Friends of the Police” pada Hari Polis Kebangsaan 2012
di atas sumbangan beliau di dalam bidang ini. Beliau telah dilantik
sebagai Ahli Panel Deradikalisasi dan Pakar Rujuk Bagi Kes-kes
Keganasan Yang Disiasat Di Bawah Akta Kesalahan Keselamatan
(Langkah-langkah Khas) 2012 oleh Kementerian Dalam Negeri.
Beliau pernah memberi latihan berkenaan Deradikalisasi di Rabdan
Academy (United Arab Emirates) dan dilantik sebagai salah
seorang Advisory Committee bagi Global Peace Institute (Maldives)
dan kini terlibat sebagai salah seorang ahli penyelidik untuk
membangunkan Pelan Tindakan Kebangsaan bagi Mencegah dan
Menangani Pelampau Keganasan (NAPPCVE).

Dalam pembinaan polisi dan kertas kerja hukum, beliau pernah
terlibat sebagai salah seorang panel kepakaran bagi pembinaan
Standard MQA bagi Program Muamalat dan Kewangan Islam
(2012), Manual Pengurusan Wang Khairat JAWHAR (2014), AJK
(Kluster Ekonomi) Pembangunan Dasar Dakwah Negara (2014),
Kertas Kerja Hukum Berkaitan Isu-isu Syariah Madinah Mawaddah
Wakaf City (2020) dan Kertas Kerja Hukum Penjanaan dan
Pelaburan Dana Masjid (2021). Beliau juga merupakan salah
seorang ahli kumpulan penyelidik IMARAH (USIM) yang telah
membangunkan satu sistem pengurusan kewangan masjid dan
surau yang dinamakan sebagai Sistem e-MIMAS™,

Bidang kajian beliau merangkumi Figh Muamalat, Perbankan dan
Kewangan Islam, Tadbir Urus Syariah, Wakaf Korporat, Kewangan
Masijid, Ahli Sunnah dan Jama’ah, Deradikalisasi dan PCVE
(Preventing and Countering Violent Extremism). Di antara kursus-
kursus di peringkat siswazah yang pernah dikendalikan oleh beliau
ialah Figh Muamalat |, Figh Muamalat Il, Pengurusan Haji dan
Umrah, Pengurusan Institusi Perbankan Islam dan Takaful,
Pasaran Wang dan Modal, Halagah (Pengantar Kitab Turath), Usul
Figh dan Kewangan Islam. Manakala di peringkat siswazah, beliau
pernah mengendalikan kursus Qawa’id Fighiyyah, Aplikasi Figh
Muamalat serta Halal dan Haram di dalam Islam.

Beliau juga meminati pengajian ilmu turath dan sering menghadiri
majlis-majlis talaqqi ilmu dan pengajian turath berkitab bersama
para mashayikh, termasuk dalam bidang pengajian ilmu hadis
riwayah dan dirayah.

Di antara buku-buku karangan beliau ialah:

[1] (2011). The Four Introductory Theories of Figh Muamalat.
[2] (2012). Pengurusan Kewangan Masjid: Model Imarah
Masijid.

[3] (2013). 40 Hadis Pengurusan Harta dan Perancangan
Kewangan.

[4] (2013). Menjawab Persoalan Agama: Konsep al-Tark dan
Perkara Baru dan Baik dari Perspektif Shariat.

[5] (2013). Natijah Fikir dan 40 Hadis Kelebihan Zikir.

[6] (2013). Pengajian Halagah UTH3012: Program
Pensiswazahan Guru.

[7] (2013). Cahaya-Cahaya Sunnah Yang Khusus Berkenaan
Kelebihan Selawat Ke Atas Nabi Yang Terpilih &: Al-lmam al-
Hafiz Abu al-‘Abbas al-Uglishi. (Abdullaah Jalil, Terjemahan).

[8] (2013)a & (2016)b. Nusts Turathiyyah: Dirasah
Manhajiyyah

[9] (2014). The Four Main Contracts of Figh Muamalat.

[10] (2014). Figh and Management of Hajj and ‘Umrah: The
Malaysian Perspective.

[11] (2014). Arabic-English Terminology for Special Purposes
in Management Studies.

[12] (2015). Miftah al-Muamalat: The Gateway to Business.

Buku “40 Hadis Berkenaan Kepentingan Memelihara Lidah dan Kata-Kata”

menghimpunkan hadis-hadis Rasulullah % yang menekankan besarnya
tanggungjawab seorang Muslim dalam menjaga setiap perkataan yang diucapkan dan
ditulis. Lidah, walaupun kecil pada bentuknya, boleh menjadi sebab kepada
keselamatan atau kebinasaan seseorang. Melaluinya seseorang boleh memperoleh
pahala dengan berkata benar, berzikir, menyampaikan ilmu, memberi nasihat dan
mendamaikan manusia; namun melalui lidah yang sama juga seseorang boleh
terjerumus ke dalam dosa seperti dusta, fitnah, ghibah, namimah, cacian, laknat,

sumpah palsu dan pelbagai bentuk kezaliman terhadap maruah orang lain.

Disusun secara tematik, buku ini membincangkan antara lain keutamaan berkata baik
atau diam, hakikat seorang Muslim yang tidak menyakiti orang lain dengan lidah dan
tangannya, hubungan antara penjagaan lidah dengan hati dan iman, bahaya satu
perkataan yang boleh menjerumuskan seseorang ke dalam neraka, kemuflisan di
akhirat akibat menzalimi manusia, serta kewajipan menjauhi ucapan yang sia-sia dan
maksiat-maksiat lidah. Perbahasan turut diperluaskan kepada adab menasihati,
menjauhi perdebatan yang tidak bermanfaat, memelihara diri daripada takfir dan tafsiq

secara batil, serta menjaga kehormatan sesama Muslim.

Lebih daripada sekadar membicarakan ‘lisan yang bercakap”, buku ini turut
menegaskan keperluan menjaga “lisan yang menulis”, khususnya dalam era media
sosial dan komunikasi digital, kerana tulisan boleh terus tersebar dan kekal walaupun
penulisnya telah meninggal dunia. Pada akhirnya, buku ini mengajak pembaca bukan
sahaja menahan lidah daripada kejahatan, tetapi menghidupkannya dengan kebaikan,
khususnya zikrullah, kalimah tauhid dan kata-kata yang membawa manfaat. Semoga
karya ini menjadi panduan muhasabah dalam membentuk tutur kata yang benar, hati

yang bersih dan akhlak yang mulia.

